
КОМИ РЕСПУБЛИКАЛӦН ОЛАНПАС

Бӧрйысян оланпастэчас да меставывса асвеськӧдлан юалӧмъяс серти Коми Республикаса ӧткымын оланпастэчас актӧ вежсьӧмъяс пыртӧм йылысь
Примитӧма Коми Республикаса 

Каналан Сӧветӧн                                                     2014 вося ӧшым тӧлысь 18 лунӧ

1 статья. Пыртны «Коми Республикаын бӧрйысьӧмъяс да референдумъяс  йылысь» Коми Республикалӧн Оланпасӧ (Коми Республикаса канму власьт органъяслӧн индӧд-тшӧктӧмъяс, 2010, 36 №, 839 ст.; 44 №, 1012 ст.; 2011, 23 №, 605 ст.; 50 №, 1483 ст.; 2012, 21 №, 477 ст.; 34 №, 785 ст.; 71 №, 1838 ст.; 2013, 18 №, 373 ст.; 32 №, 596 ст.; 2014, 9 №, 112 ст.; 13 №, 208 ст.; 16 №, 292 ст.; 27 №, 526 ст.) татшӧм вежсьӧмъяс:

1. 17 статьяса 6 юкӧнын:
1) 2 пунктын «йӧзӧдӧ участокса комиссияяслы, сы лыдын канму власьт федеральнӧй органъясӧ бӧрйысьӧм, Россия Федерацияса референдум  нуӧдігӧн Россия Федерацияса Шӧр бӧрйысян комиссиялӧн тшӧктӧм серти, технологическӧй оборудование производство вылӧ заказ» кывъяс вежны «ньӧбӧ участокса комиссияяслы, сы лыдын канму власьт федеральнӧй органъясӧ бӧрйысьӧм, Россия Федерацияса референдум нуӧдігӧн Россия Федерацияса Шӧр бӧрйысян комиссиялӧн тшӧктӧм серти, технологическӧй оборудование» кывъясӧн;
2) 24 пунктын «тайӧ сьӧмсӧ видзӧм йылысь» кывъяс бӧрын содтыны «, сы лыдын быд операция серти,» кывъяс;
2. 21 статьялӧн 7 юкӧнса 15 пунктын «тайӧ сьӧмсӧ видзӧм йылысь» кывъяс бӧрын содтыны «, сы лыдын быд операция серти,» кывъяс.

3. 31 статьяса 4 юкӧн киритны.

4. 32 статьяса 21 юкӧнса медводдза абзацын «,муниципальнӧй районса юралысьӧс, кар кытшса юралысьӧс» кывъяс киритны.

5. 34 статьяса 41 юкӧнын «(муниципальнӧй районса юралысьӧс, кар кытшса юралысьӧс бӧрйигӧн — сідзжӧ  21 юкӧнӧн» кывъяс киритны.
6. 35 статьяын 17 юкӧнлӧн мӧд абзацса медводдза сёрникузяын «4 кандидатысь оз унджык» кывъяс вежны «3 кандидатысь оз унджык» кывъясӧн.

7. 37 статьяса 3 юкӧнын «юралысьӧс да» кывъяс киритны.

8. 38 статьяын:

1) 11 юкӧнлӧн медводдза юкӧнса медводдза сёрникузяын «,муниципальнӧй районса юралысьӧс, кар кытшса юралысьӧс» кывъяс киритны;

2) 21 юкӧнын «,муниципальнӧй районса юралысьӧс да кар кытшса юралысьӧс бӧрйигӧн» кывъяс киритны;

3) 4 юкӧнса мӧд сёрникузяын «,муниципальнӧй районса юралысьӧс да кар кытшса юралысьӧс бӧрйигӧн» кывъяс киритны.

9. 58 статьяса 9 юкӧнын:

1) медводдза сёрникузяын «кыксё сюрсысь унджык бӧрйысьысь муниципальнӧй юкӧнъясын» кывъяс вежны «Сыктывкар» кар кытшса муниципальнӧй юкӧнын» кывъясӧн;

2) содтыны татшӧм сюрӧса сёрникузя: «Бюллетеньяссӧ, торъя пасъяссӧ (маркаяссӧ), мыйӧн вӧдитчӧны мукӧд бӧрйысьӧм, референдум нуӧдігӧн,  ньӧбӧны лӧсялана бӧрйысьӧмъяс, референдум котыртысь комиссия Россия Федерацияса гражданскӧй кодекс серти.».

10. 62 статьялӧн 8 юкӧнса мӧд сёрникузяын «тайӧ сьӧмсӧ видзӧм йылысь» кывъяс бӧрын содтыны «, сы лыдын быд операция серти,» кывъяс;
11. 66 статьяӧ содтыны татшӧм 81 юкӧн:
«81. Бӧрйысян торъя тшӧт вылӧ, референдум фондса торъя тшӧт вылӧ сьӧм воӧм йылысь да тайӧс сьӧмсӧ видзӧм йылысь юӧръяссӧ Коми Республикаса бӧрйысян комиссия йӧзӧдӧ «Ӧтуввез» юӧртан да телекоммуникационнӧй везйын аслас сайт вылын. 
Коми Республикалӧн Каналан Сӧветса депутатъясӧс, муниципальнӧй юкӧнъяслӧн бӧрйӧм органъясса депутатъясӧс, меставывса асвеськӧдлан бӧрйӧм чина йӧзӧс бӧрйигӧн, Коми Республикаса референдум, меставывса референдум нуӧдігӧн быть колӧ йӧзӧдны:
1) лӧсялана бӧрйысян фондысь, референдумса фондысь сьӧм видзӧм кузя финансӧвӧй операцияяс йылысь сэк, кор видзӧма 50 сюрс шайтысь унджык сьӧм;

2) юридическӧй кывкутысьяс йылысь, кодъяс ас кӧсйӧм серти жертвуйтісны лӧсялана бӧрйысян фондӧ, референдумса фондӧ 25 сюрс шайтысь унджык сьӧм; 

3) граждана лыд йылысь, кодъяс ас кӧсйӧм серти жертвуйтісны лӧсялана бӧрйысян фондӧ, референдумса фондӧ 20 сюрс шайтысь унджык сьӧм; 

4) сьӧм йылысь, мый бергӧдісны лӧсялана бӧрйысян фондысь, референдумса фондысь жертвуйтысьяслы, сы лыдын бергӧдан подувъяс йылысь; 

5)  лӧсялана бӧрйысян фондӧ, референдумса фондӧ воӧм ӧтувъя сьӧм мында йылысь да сэтысь видзӧм ӧтувъя сьӧм мында йылысь.

Тайӧ юкӧнын индӧм юӧръяссӧ йӧзӧдӧны сы мында, мыйта урчитӧма Коми Республикаса бӧрйысян комиссияӧн.».
12. 67 статья гижны тадзи:
«67 статья. Бӧрйысян комиссияяс дырйи контроль да ревизия нуӧдан службаяс
1.  Контроль да ревизия нуӧдан службаяс котыртсьӧны Коми Республикаса бӧрйысян комиссия, муниципальнӧй юкӧнса бӧрйысян комиссия бердын, а сідзжӧ вермӧны котыртсьыны мутасса бӧрйысян комиссияяс, кытшса бӧрйысян комиссияяс бердын. 
2. Контроль да ревизия нуӧдан службаяс котыртсьӧны, налӧн уджмогъяс збыльмӧдсьӧны Федеральнӧй оланпаслӧн 60 статья серти.».
13. 70 статьяын:

1) 11 юкӧнын:

а) медводдза сёрникузяын «кодъяс сетӧны бюллетеньяс вӧчӧм вылӧ заказъяссӧ» кывъяс вежны «кодъяс ньӧбӧны бюллетеньяссӧ» кывъясӧн;

б) мӧд сёрникузяын «Заказ серти» кывъяс вежны «Контракт серти» кывъясӧн;
в) коймӧд сёрникузяын «Бюллетеньяс вӧчӧм вылӧ заказ сетысь» кывъяс вежны «Бюллетеньяс ньӧбысь» кывъясӧн;
14. 83 статьяса 5 юкӧнын:

1) медводдза абзац гижны тадзи:

«5. Сэк, кор кандидатъяс список серти депутатлысь мандатъяссӧ юклӧм бӧрын депутатлӧн мандатыс коли прӧст, Коми Республикаса бӧрйысян комиссия сетӧ сійӧс ӧчередь серти пасйӧм кандидатлы пасйӧм кандидатъяс лыдысь, кодъяс эз босьтны депутатлысь мандатъяссӧ да кодъясӧс пыртӧма кандидатъяслӧн сійӧ жӧ мутас котырӧ (кандидатъяс списоклӧн став республиканскӧй юкӧнӧ), кыдзи и пасйӧм кандидат, кодлӧн депутат мандатыс коли прӧст.»;
2) мӧд абзац киритны.

15. 84 статьяса 5 юкӧнын:

1) медводдза абзац гижны тадзи:
«5. Сэк, кор кандидатъяс список серти депутатлысь мандатъяссӧ юклӧм бӧрын депутатлӧн мандатыс коли прӧст, муниципальнӧй юкӧнса бӧрйысян комиссия сетӧ сійӧс ӧчередь серти пасйӧм кандидатлы пасйӧм кандидатъяс лыдысь, кодъяс эз босьтны депутатлысь мандатъяссӧ да кодъясӧс пыртӧма кандидатъяслӧн сійӧ жӧ мутас котырӧ (кандидатъяс списоклӧн став муниципальнӧй юкӧнӧ), кыдзи и пасйӧм кандидат, кодлӧн депутат мандатыс коли прӧст.»;
2) мӧд абзац киритны.

16. 87 статьяын:

1) 2 юкӧнын:

а) мӧд абзацса медводдза сёрникузяын «83 статьяса 4 – 6 юкӧнъясӧн» кывъяс вежны «83 статьяса 5 да 6 юкӧнъясӧн» кывъясӧн;

б) коймӧд абзацса медводдза сёрникузяын «84 статьяса 4 – 6 юкӧнъясӧн» кывъяс вежны «84 статьяса 5 да 6 юкӧнъясӧн» кывъясӧн;

2) 3 юкӧн гижны тадзи:
«3. Пасйӧм кандидат, кодӧс бӧрйӧма Коми Республикалӧн Каналан Сӧветса депутатӧн кандидатъяс список серти, вермӧ ӧткажитчыны депутат мандатысь лӧсялана бӧрйысян комиссияӧ гижӧда шыӧдчӧм сетӧмӧн тайӧ статьяса 1 юкӧнын индӧм извещение пӧлучитӧм лунсянь 5 лунся кадколастӧ. Пасйӧм кандидатлысь депутат мандат босьтны ӧткажитчӧм йылысь гижӧда шыӧдчӧмсӧ оз позь бергӧдны. Та дырйи сылӧн депутат мандатыс лоӧ прӧстӧн да бӧрйысян комиссия сетӧ сійӧ жӧ кандидатъяс списокысь мӧд пасйӧм кандидатлы тайӧ Оланпаслӧн 83 статьяса 5 да 6 юкӧнъясӧн урчитӧм пӧрадок серти.

Пасйӧм кандидат, кодӧс бӧрйӧма муниципальнӧй юкӧнлӧн бӧрйӧм органса депутатӧн кандидатъяс список серти, вермӧ ӧткажитчыны депутат мандатысь лӧсялана бӧрйысян комиссияӧ гижӧда шыӧдчӧм сетӧмӧн тайӧ статьяса 1 юкӧнын индӧм извещение пӧлучитӧм лунсянь 5 лунся кадколастӧ. Пасйӧм кандидатлысь депутат мандат босьтны ӧткажитчӧм йылысь гижӧда шыӧдчӧмсӧ оз позь бергӧдны. Та дырйи сылӧн депутат мандатыс лоӧ прӧстӧн да бӧрйысян комиссия сетӧ сійӧ жӧ кандидатъяс списокысь мӧд пасйӧм кандидатлы тайӧ Оланпаслӧн 84 статьяса 5 да 6 юкӧнъясӧн урчитӧм пӧрадок серти.».
17. 88 статьялӧн 1 юкӧнса мӧд абзацын «тайӧ Оланпаслӧн 83 статьяса 5 юкӧнысь либӧ 84 статьяса 5 юкӧнысь положениеяс тӧд вылӧ босьтӧмӧн депутатлысь мандатъяс босьтан пӧрадоктӧг, мый индӧма индӧм статьяяслӧн  тайӧ абзацын 4 юкӧнӧн» кывъяс киритны.
2 статья. Пыртны «Коми Республикаса Юралысь чинӧ бӧрйысьӧмъяс йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2012, 30 №, 692 ст.; 2013, 5 №, 109 ст.; 18 №, 370 ст.; 2014, 9 №, 106 ст.; 13 №, 192 ст.; 16 №, 291 ст.) татшӧм вежсьӧмъяс:

1. 12 статьяса 2 юкӧнын:

1) 4 пунктын «котыртӧ участокса бӧрйысян комиссияяслы технологическӧй оборудование вӧчӧм вылӧ заказ» кывъяс вежны «ньӧбӧ бӧрйысян комиссияяслы технологическӧй оборудование» кывъясӧн;

2) 15 пунктын «котыртӧ бӧрйысян бюллетеньяс вӧчӧм вылӧ заказ» кывъяс вежны «ньӧбӧ бӧрйысян бюллетеньяс» кывъясӧн;

3) 18 пунктын «сьӧм серти учёт да налӧн воӧм йылысь отчётносьт» кывъяс вежны «сьӧм серти учёт да налӧн воӧм да найӧс видзӧм йылысь отчётносьт, сы лыдын быд операция серти,» кывъясӧн.
2. 43 статьялӧн 3 юкӧнса мӧд сёрникузяын «сійӧ сьӧмсӧ видзӧм йылысь» кывъяс бӧрын содтыны «, сы лыдын быд операция серти,» кывъяс.

3. 46 статьяын:

1) 8 юкӧнса медводдза сёрникузяын «, а сідзжӧ йӧзӧдӧ лӧсялана юӧрсӧ «Ӧтуввез» юӧртан да телекоммуникационнӧй везйын аслас сайт вылын» кывъяс киритны;
2) содтыны татшӧм 81 юкӧн:

«81. Бӧрйысян торъя тшӧт вылӧ сьӧм воӧм йылысь да тайӧс сьӧмсӧ видзӧм йылысь юӧръяссӧ Коми Республикаса бӧрйысян комиссия йӧзӧдӧ «Ӧтуввез» юӧртан да телекоммуникационнӧй везйын аслас сайт вылын. Быть колӧ йӧзӧдны:
1) бӧрйысян фондысь сьӧм видзӧм кузя финансӧвӧй операцияяс йылысь сэк, кор видзӧма 50 сюрс шайтысь унджык сьӧм;

2) юридическӧй кывкутысьяс йылысь, кодъяс ас кӧсйӧм серти жертвуйтісны бӧрйысян фондӧ 25 сюрс шайтысь унджык сьӧм; 

3) граждана лыд йылысь, кодъяс ас кӧсйӧм серти жертвуйтісны бӧрйысян фондӧ 20 сюрс шайтысь унджык сьӧм; 

4) сьӧм йылысь, мый бергӧдісны бӧрйысян фондысь жертвуйтысьяслы, сы лыдын бергӧдан подувъяс йылысь; 

5)  бӧрйысян фондӧ воӧм ӧтувъя сьӧм мында йылысь да сэтысь видзӧм ӧтувъя сьӧм мында йылысь.

Тайӧ юкӧнын индӧм юӧръяссӧ йӧзӧдӧны сы мында, мыйта урчитӧма Коми Республикаса бӧрйысян комиссияӧн.».
4. 47 статья гижны тадзи:
«47 статья. Бӧрйысян комиссияяс дырйи контроль да ревизия нуӧдан службаяс
Контроль да ревизия нуӧдан службаяс котыртсьӧны, налӧн уджмогъяс збыльмӧдсьӧны Федеральнӧй оланпаслӧн 60 статья, «Коми Республикаын бӧрйысьӧмъяс да референдумъяс  йылысь» Коми Республикаса Оланпаслӧн 67 статья серти.».
3 статья. Пыртны «Коми Республикаса Юралысьӧс чӧвтан пӧрадок йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2012, 69 №, 1799 ст.; 2013, 17 №, 339 ст.; 2014, 30 №, 600 ст.) татшӧм вежсьӧмъяс:

1. 18 статьяса 1 юкӧнын «10 лунысь водз» кывъяс вежны «20 лунысь водз» кывъясӧн.

2. 20 статьялӧн 6 юкӧнса медводдза да мӧд сёрникузяын «, открепительнӧй эскӧданпасъяс» кывъяс лӧсялана вежлӧгын киритны.
3. 23 статьяын:

1) 12 пунктын «котыртӧ бюллетеньяс вӧчӧм вылӧ заказ» кывъяс вежны «ньӧбӧ бюллетеньяс» кывйӧн;

2) 13 пункт киритны;

3) 14 пунктын «котыртӧ технологическӧй оборудование вӧчӧм вылӧ заказ» кывъяс вежны «ньӧбӧ технологическӧй оборудование» кывйӧн;
4) 16 пунктын «сьӧм серти учёт да налӧн воӧм йылысь отчётносьт» кывъяс вежны «сьӧм серти учёт да налӧн воӧм да найӧс видзӧм йылысь отчётносьт, сы лыдын быд операция серти,» кывъясӧн.
4. 24 статьяын:

1) 11 пунктын «,открепительнӧй эскӧданпасъяс» кывъяс киритны;

2) 12 пункт киритны.

5. 25  статьяса 6 пункт киритны.
6. 28 статьялӧн 1 юкӧнса медводдза сёрникузяын «открепительнӧй эскӧданпасъясӧн,» кывъяс киритны.

7. 41 статьялӧн 4 юкӧнса медводдза абзацын «чӧвтӧм кузя гӧлӧсуйтӧмын участвуйтысьяслӧн мукӧд группаӧс» кывъяс киритны.
8. 43 статьялӧн 8 юкӧнса медводдза сёрникузяын «открепительнӧй эскӧданпасъяс,» кывъяс киритны.
9. 44 статьялӧн 3 юкӧнса коймӧд абзацын «сійӧ сьӧмсӧ видзӧм йылысь» кывъяс бӧрын содтыны «, сы лыдын быд операция серти,» кывъяс.

10. 45 статьяын:

1) 8 юкӧнса медводдза сёрникузяын «», а сідзжӧ йӧзӧдӧ лӧсялана юӧрсӧ «Ӧтуввез» юӧртан да телекоммуникационнӧй везйын аслас сайт вылын кывъяс киритны;

2) содтыны татшӧм 81 юкӧн:
«81. Чӧвтӧм кузя гӧлӧсуйтан торъя тшӧт вылӧ сьӧм воӧм йылысь да тайӧс сьӧмсӧ видзӧм йылысь юӧръяссӧ Коми Республикаса бӧрйысян комиссия йӧзӧдӧ «Ӧтуввез» юӧртан да телекоммуникационнӧй везйын аслас сайт вылын. Быть колӧ йӧзӧдны:
1) чӧвтӧм кузя гӧлӧсуйтан фондысь сьӧм видзӧм кузя финансӧвӧй операцияяс йылысь сэк, кор видзӧма 50 сюрс шайтысь унджык сьӧм;

2) юридическӧй кывкутысьяс йылысь, кодъяс ас кӧсйӧм серти жертвуйтісны чӧвтӧм кузя гӧлӧсуйтан фондӧ 25 сюрс шайтысь унджык сьӧм; 

3) граждана лыд йылысь, кодъяс ас кӧсйӧм серти жертвуйтісны чӧвтӧм кузя гӧлӧсуйтан фондӧ 20 сюрс шайтысь унджык сьӧм; 

4) сьӧм йылысь, мый бергӧдісны чӧвтӧм кузя гӧлӧсуйтан фондысь жертвуйтысьяслы, сы лыдын бергӧдан подувъяс йылысь; 

5)  чӧвтӧм кузя гӧлӧсуйтан фондӧ воӧм ӧтувъя сьӧм мында йылысь да сэтысь видзӧм ӧтувъя сьӧм мында йылысь.

Тайӧ юкӧнын индӧм юӧръяссӧ йӧзӧдӧны сы мында, мыйта урчитӧма Коми Республикаса бӧрйысян комиссияӧн.».

11. 46 статья гижны тадзи:
«46 статья. Бӧрйысян комиссияяс дырйи контроль да ревизия нуӧдан службаяс
Контроль да ревизия нуӧдан службаяс котыртсьӧны, налӧн уджмогъяс збыльмӧдсьӧны Федеральнӧй оланпаслӧн 60 статья, «Коми Республикаын бӧрйысьӧмъяс да референдумъяс  йылысь» Коми Республикаса Оланпаслӧн 67 статья серти.».
12. 48 статья киритны.

13. 51 статьяӧ содтыны татшӧм сюрӧса мӧд абзац:

«Чӧвтӧм кузя кадысь водз гӧлӧсуйтӧм нуӧдӧны «Коми Республикаын бӧрйысьӧмъяс да референдумъяс  йылысь» Коми Республикаса Оланпаслӧн 73 статьяӧн урчитӧм корӧмъяс серти да пӧрадокын.».

14. 52 статьяса 2 юкӧнын:

1) дас кӧкъямысӧд — кызь коймӧд абзацъяс киритны;

2) «17 стрӧка» кывъяс вежны «11 стрӧка» кывъясӧн;

3) «18 стрӧка» кывъяс вежны «12 стрӧка» кывъясӧн;

4) «19 стрӧка» кывъяс вежны «13 стрӧка» кывъясӧн;

5) «20 стрӧка» кывъяс вежны «14 стрӧка» кывъясӧн.

15. 53 статьяын:

1) 3 юкӧнын:

а) мӧд сёрникузя киритны;

б) коймӧд сёрникузяын «открепительнӧй эскӧданпасъясӧн,» кывъяс киритны;
2) 4 юкӧнын «, а сідзжӧ гораа лыддьӧ да пасйӧ чӧвтӧм кузя гӧлӧсуйтан сёрнигижӧдлӧн 11 стрӧкаӧ да сылӧн ыдждӧдӧм формаӧ участокса комиссияӧ воӧм открепительнӧй эскӧданпасъяс лыд» кывъяс киритны;

3) 5 юкӧнын:
а) 1 пунктын «чӧвтӧм кузя гӧлӧсуйтӧмын участвуйтысьяслысь, кодъяслы мутасса бӧрйысян комиссия да участокса комиссия сетісны открепительнӧй эскӧданпасъяс, а сідзжӧ мукӧд помка вӧсна дугӧдчысьяслысь лыд артавтӧг» кывъяс вежны «чӧвтӧм кузя гӧлӧсуйтӧмын дугӧдчысь участвуйтысьяслысь лыд артавтӧг» кывъясӧн;

б) 5 — 7 пунктъяс киритны;

4) 6 юкӧнса квайтӧд — ӧкмысӧд абзацъяс киритны;

5) содтыны татшӧм 141 юкӧн:
«141. Сэк, кор чӧвтӧ кузя гӧлӧсуйтан участвуйтысьяслӧн лыдыс, кодъяс кадысь водз гӧлӧсуйтісны участокса комиссия жырйын, лоӧ чӧвтӧм кузя  гӧлӧсуйтан участвуйтысьяс лыдысь, кодъясӧс пыртӧма чӧвтӧм кузя гӧлӧсуйтан  лӧсялана участокын чӧвтӧм кузя гӧлӧсуйтан участвуйтысьяс списокӧ, ӧти прӧчентысь унджык (но чӧвтӧм кузя гӧлӧсуйтан дас участвуйтысьысь оз этшаджык), участокса комиссиялы комиссияӧ быд пырысьлӧн, быд видзӧдысьлӧн корӧм серти колӧ торйӧн артавны гӧлӧсъяссӧ бюллетеньяс кузя, мыйяслӧн мӧдарладорас пуктӧма участокса комиссиялӧн печать «Коми Республикаын бӧрйысьӧмъяс да референдумъяс  йылысь» Коми Республикаса Оланпаслӧн 72 статьяса 22 юкӧн серти. Индӧм арталӧмын помшуӧмъяс серти участокса комиссия гижӧ акт, кутшӧмӧс пуктӧны чӧвтӧм кузя гӧлӧсуйтан помшуӧмъяс йылысь сёрнигижӧд дорӧ.»;

6) 15 юкӧнса сизимӧд сёрникузяын «тайӧ статьяса 12 юкӧн серти» кывъяс вежны «тайӧ статьяса 12 юкӧн, «Коми Республикаын бӧрйысьӧмъяс да референдумъяс  йылысь» Коми Республикаса Оланпаслӧн 72 статьяса 23 юкӧн серти» кывъясӧн;
7) 16 юкӧнса нёльӧд сёрникузяын «19 да 20 стрӧкаясӧ» кывъяс вежны «13 да 14 стрӧкаясӧ» кывъясӧн;

8) 17 юкӧнын «19 да 20 стрӧкаясӧ» кывъяс вежны «13 да 14 стрӧкаясӧ» кывъясӧн;

9) 20 юкӧнын:

а) «17 стрӧка» кывъяс лӧсялана вежлӧгын вежны «11 стрӧка» кывъясӧн лӧсялана вежлӧгын;

б) «18 стрӧка» кывъяс лӧсялана вежлӧгын вежны «12 стрӧка» кывъясӧн лӧсялана вежлӧгын;
в) «17 да 18 стрӧкаясын» кывъяс вежны «11 да 12 стрӧкаясын» кывъясӧн;

10) 29 юкӧнын:

а) «1 — 18 стрӧкаяс» кывъяс лӧсялана вежлӧгын вежны «1 — 12 стрӧкаяс» кывъясӧн лӧсялана вежлӧгын;

б) «19 да 20 стрӧкаясӧ» кывъяс вежны «13 да 14 стрӧкаясӧ» кывъясӧн;

16. 55 статьяын:

1) 6 юкӧнса мӧд да коймӧд сёрникузяяс киритны;

2) 8 юкӧнса 3 пункт киритны;

3) 14 юкӧнса медводдза сёрникузяын «1 — 18 стрӧкаяс» кывъяс вежны «1 — 12 стрӧкаяс» кывъясӧн.

17. 56 статьялӧн 5 юкӧнса мӧд да коймӧд сёрникузяяс киритны.

18. Оланпас дорӧ 3 содтӧдын:

1) мӧд абзацын «17» лыдпас вежны «11» лыдпасӧн, «18» лыдпас вежны «12» лыдпасӧн;

2) нёльӧд абзацын «19» лыдпас вежны «13» лыдпасӧн, «20» лыдпас вежны «14» лыдпасӧн;
4 статья. Пыртны «Коми Республикаын меставывса асвеськӧдлӧм кузя ӧткымын юалӧм йылысь» Коми Республикаса Оланпаслӧн 8 статьяӧ (Коми Республикаса канму власьт органъяслӧн индӧд-тшӧктӧмъяс, 2014, 33 №, 667 ст.) татшӧм вежсьӧмъяс:

1. «Муниципальнӧй юкӧнъясса бӧрйӧм органъяслӧн, муниципальнӧй юкӧнъясса юралысьяслӧн уджмог кадколастыс» кывъяс вежны «1. Муниципальнӧй юкӧнъясса бӧрйӧм органъяслӧн, муниципальнӧй юкӧнъясса юралысьяслӧн уджмог кадколастыс» кывъясӧн.

2. «муниципальнӧй юкӧнъясса юралысьяслӧн» кывъяс бӧрын содтыны «, кодъясӧс бӧрйӧмаӧсь тайӧ Оланпаслӧн 3 статьяса 3 юкӧн серти,» кывъяс.

3. Содтыны татшӧм сюрӧса 2 юкӧн:

«2. Муниципальнӧй юкӧнъясса юралысьяслӧн, кодъясӧс бӧрйӧмаӧсь тайӧ Оланпаслӧн 3 статьяса 1 да 2 юкӧнъяс серти, уджмог кадколастыс лоӧ 5 во, но муниципальнӧй юкӧнса бӧрйӧм органлӧн, кытысь бӧрйӧма муниципальнӧй юкӧнса юралысьӧс, уджмог кадколастысь абу дырджык.».
5 статья. Тайӧ Оланпасыс вынсялӧ сійӧс официальнӧя йӧзӧдан лунсянь. 

